
                              Ref:08.12.2023\1486-2024 

                       

 

 

Vendim i Këshillit të Mediave të Shkruara të Kosovës ndaj 

ankesës së Bankës Qendrore të Kosovës (BQK) kundër Buletini 

Ekonomik  

   

 

 

Këshilli i Mediave të Shkruara të Kosovës në mbledhjen e 

tij të mbajtur më 31 janar 2024,  shqyrtoi ankesën e dërguar 
nga Banka Qendrore e Kosovës (BQK) kundër Buletini Ekonomik 

lidhur me publikimin e shkrimit me titull “Favore për dosta 

- Lidhjet e forta të guvernatorit me pronarët e kompanive 

të sigurimit”, dhe mori këtë 

 

 

 

                      V E N D I M  

  

 

 

 

 

- Ankesa nuk miratohet. 

 

 

 

 



 

 

 

 

                      

                      A R S Y E T I M 

 

 

Media ka publikuar një seri shkrimesh për Bankën Qendrore 

të Kosovës (BQK), në mesin e të cilëve edhe shkrimin me 

titull “Favore për dosta - Lidhjet e forta të guvernatorit 

me pronarët e kompanive të sigurimit“, me ç’rast 

pretendohet se është shkelut Kapitulli II (raportimi i së 

vërtetës) të Kodit të Mediave të Shkruara të Kosovës.  

 

Ankesa është e lejueshme për trajtim dhe e afatshme.  

 

Pas leximit të shkrimit dhe ankesës, KMShK  

gjen se ankesa është e pabazuar. Pra, nuk miratohet.  

 

 

Banka Qendrore e Kosovës (BQK) në ankesën ndaj Buletinit 

Ekonomik ka ngritur pretendime se mediumi ka përdorur në 

mënyrë tendencioze cilësime si "BQK ka favorizuar kompanitë 

e sigurimeve në dëm të policëmbajtësve", si dhe "këto 

vendime janë aprovuar nga BQK". Sipas ankesës së BQK-së, 

Byroja Kosovare e Sigurimeve është autonome në marrjen e 

vendimeve për raste të tilla. Nga seria e shkrimeve të 

mediumit për këtë çështje, por edhe nga përgjigjja e 

mediumit ndaj ankesës së BQK-së, është vërtetuar se këto 

pretendime nuk qëndrojnë. 

  

Mediumi ka raportuar mbi tre vendime të Byrosë Kosovare të 

Sigurimeve lidhur me delegimin e kompetencave për trajtim 

të dëmeve nga byroja te kompanitë e sigurimeve për disa 

lloje të sigurimeve, si sigurimi kufitar dhe aksidentet nga 

mjetet motorrike të paregjistruara. Nga seria e shkrimeve 

nuk është vërtetuar se mediumi ka shkelur ndonjë dispozitë 

të Kodit të Etikës. 

  



Artikujt japin një pasqyrë të drejtë mbi përmbajtjen e 

këtyre tre vendimeve dhe rrezikun që ato paraqesin për të 

drejtat e policëmbajtësve. Artikujt shtjellojnë edhe 

aspektet ligjore mbi rolin e BQK-së si rregullator i tregut 

të sigurimeve, institucion ky që nuk ka penguar në këtë 

rast zbatimin e këtyre vendimeve. 

 

 

Andaj, KMShK vendos që ankesa të mos miratohet. 

 

 

 

 

 

Këshilli i Mediave të Shkruara të Kosovës 


